
Türkdilli dövlətlərin sığorta 
sistemi inteqrasiya olunacaq 

Türk Dövlətləri Təşkilatı 
çərçivəsində Sığorta Birliyi 
Federasiyası yaradılacaq və sığorta 
sistemi inteqrasiya olunacaq. 

Türkiyə Sığortaçılar Birliyinin sədri 
Atilla Benli bildirib ki, Azərbaycan və 
Türkiyə arasında sığorta sahəsində Ya-
şıl Kart sistemlərinin inteqrasiyası üzrə 
əməkdaşlıq protokolu saxta yaşıl kartların 
qarşısını almaqla yanaşı həmin prosesi 
daha da sadələşdirəcək: “Azərbaycanla 
birgə layihələrimiz bununla məhdudlaşmır. 
Türkiyənin sığorta sahəsindəki təcrübələrini 
Azərbaycanla paylaşırıq.

Daha sonrakı mərhələdə Türk Dövlətləri 
Təşkilatı çərçivəsində Sığorta Birliyi Fede-
rasiyası yaratmağı planlaşdırırıq. Hazırda 
bununla bağlı müzakirələr gedir. Yaxın 
müddətdə türk dövlətləri ilə daha koordinasi-
yalı şəkildə fəaliyyət göstərəcəyik”.

Qeyd edək ki, 14 mart İcbari Sığorta 
Bürosu ilə Türkiyə Motorlu Taşıt Bürosu ara-
sında Yaşıl Kart sistemlərinin inteqrasiyası 
üzrə əməkdaşlıq protokolu imzalanıb. Proto-
kola əsasən Türkiyə və Azərbaycan gömrük-
sərhəd keçid məntəqələrində hər iki ölkənin 
Yaşıl Kartlarının etibarlılığının rəqəmsal 
texnologiyalardan istifadə edilməklə yoxlanıl-
ması mümkün olacaq.

Azərbaycan elektroenergetikası  
sürətli inkişaf dövrünü yaşayır

Respublikanın enerji sektorunun 
bugünkü inkişafında bir məqam 
xüsusilə diqqət çəkir. Bu, bərpaolunan 
enerji layihələrinin reallaşdırılması 
ilə bağlıdır. Belə bir məsələyə xüsusi 
önəm verilməsi təsadüfi deyil. Çünki 
Azərbaycan bərpaolunan enerji 
mənbələri ilə zəngin resurslara malik 
ölkələrdəndir. Buna görə də Günəş və 
külək enerjisi potensialının səmərəli 
istifadəsini təmin etmək üçün 2030-cu 
ilə qədər elektrik enerjisi istehsalın-
da bərpaolunan enerji mənbələrinin 
payının 30 faizə çatdırılması mühüm 
vəzifə olaraq müəyyənləşdirilib. 
Həmçinin 2030-cu ilədək təqribən 
1500 meqavat həcmində yeni 
gücün istifadəyə verilməsi nəzərdə 
tutulub. Bu vəzifənin isə özəl inves-
tisiyalar hesabına reallaşdırılması 
planlaşdırılıb.

Xatırladaq ki, Azərbaycanın 
və eləcə də işğaldan azad olunan 
ərazilərin böyük alternativ enerji 
potensialı var. Energetika Nazirliyi-
nin hesablamaların görə, ölkəmizdə 
günəşli günlər il ərzində 2500-
3200 saat arasında dəyişir. Bakı 
və ətraf ərazilərdə ilin orta hesabla 
250 günü küləkli olur. Nazirliyin 

hesablamalarında Azərbaycanın 
bərpa olunan enerji mənbələri üzrə 
potensialı 27 min MVt dəyərləndirilir. 
Bunun 23 min MVt-ı günəş, 4 min 
MVt-ı isə külək enerjisinin payı-
na düşür. Qarabağ bölgəsinin 
də alternativ enerji potenisalı 
kifayət qədər yüksəkdir. Nazirliyin 

qiymətləndirmələrinə görə, işğaldan 
azad olunan ərazilərimizin günəş 
enerjisi potensialı 4 min MVt, külək 
enerjisi potensialı isə 500 MVt-dır. 
Günəş enerjisi əsasən, Kəlbəcər, 
Laçın, Qubadlı, Zəngilan, Cəbrayıl, 
Füzuli rayonlarında, külək enerjisi isə 
Laçın və Kəlbəcər rayonlarında daha 

yüksək qiymətləndirilir. Azərbaycanda 
yerli su ehtiyatlarının 25 faizinin Qara-
bağda formalaşdığı nəzərə alınmaqla, 
Tərtər, Bazarçay, Həkəri kimi əsas 
çaylar və onların qollarından elektrik 
enerjisi istehsalı da əlverişli sayılır.

(ardı 3-cü səhifədə)

Azərbaycan Prezidenti İlham Əliyev 
son 18 ildə ölkənin enerji sektorunun 
inkişafına daim diqqət və qayğı 

göstərib. Ötən müddətdə bu sahədə 
genişmiqyaslı islahatlar gerçəkləşdirilib, 
yenidənqurma, tikinti işləri böyük vüsət 
alıb. Dövlətimizin başçısının tapşırığı ilə 
hazırlanan Reabilitasiya Proqramı çərçivə­
sində energetika sistemi əsaslı şəkildə 
modernləşdirilib, “itirilmiş” generasiya 
gücləri bərpa edilib. Elektroenergetika 
sahəsində fəaliyyətin dayanıqlılığı 
artırılıb, texnoloji bazası gücləndirilib 
və infrastrukturu təkmilləşdirilib. Bütün 
bunların nəticəsidir ki, Azərbaycan Davos 
İqtisadi Forumunun “Qlobal Rəqabətlilik 
Hesabatı”nda “əhalinin elektrik təchizatı 
səviyyəsi” üzrə dünyada 2-ci yer tutan 
ölkələr sırasında qeydə alınıb. 

ABŞ Ukraynaya 13,6 milyard 
dollar yardım edəcək

ABŞ prezidenti Co Bayden Ukraynaya 13,6 mil­
yard dollar məbləğində hərbi, humanitar və iqtisadi 
yardım haqqında qanun imzalayıb.

Co Bayden Vaşinqtonda çıxışı zamanı deyib: 
“Mən Ukraynaya 13,6 milyard dollar həcmində yardım 

göstərilməsinə dair tarixi 
sənədi imzaladım”.

ABŞ Prezidenti qeyd 
edib ki, bu məbləğin 
6,5 milyard dolları 
Pentaqona Ukraynaya 
hərbi yardım üçün ayrı-
lacaq. Qalan vəsait digər 
sahələrə – Ukraynaya 
humanitar və iqtisadi 
yardım göstərilməsinə 
yönəldiləcək.

“Xalq qəzeti”

Xəzərdə külək enerjisi potensialını 
öyrənmək üçün yol xəritəsi hazırlanır

Uğur formulu: düzgün 
strategiya, ardıcıl islahatlar

Hesabat ilində makroiqtisadi tarazlığın 
qorunmasını hökumət əsas prioritet istiqamət 
kimi diqqət mərkəzində saxlayıb. Pandemi
yanın yeni dalğasına baxmayaraq, çevik 
tədbirlərin görülməsi, peyvəndlənmə 
prosesinə xüsusi önəm verilməsi və sosial 
təcrid məhdudiyyətlərinin tədricən yumşaldıl-
ması nəticəsində iqtisadi fəallıq bərpa edilib. 
Nəticədə müsbət göstəricilərə nail olunub. 
Belə ki, hesabat dövründə ölkədə ümumi da-
xili məhsul (ÜDM) 5,6 faiz, sənaye istehsalı 
5,2 faiz artıb. O cümlədən, artım tempi qeyri-
neft sektoru üzrə 7,2 faiz, qeyri-neft sənayesi 
üzrə 18,9 faiz, kənd təsərrüfatı istehsalında 
3,4 faiz təşkil edib. 

Həyata keçirilən tədbirlər nəticəsində 
iqtisadiyyatın ayrı-ayrı sahələrində böyük 

əhəmiyyət daşıyan uğurlar qazanılıb. 
Məsələn, xarici ticarət dövriyyəsi təxminən 
35,6 milyard ABŞ dollarına çatıb, müsbət 
ticarət saldosu 12,1 milyard ABŞ dollarını 
ötüb, 2020-ci illə müqayisədə xarici ticarət 
dövriyyəsi faktiki qiymətlərlə 46,9 faiz, real 
ifadədə 5 faiz artıb. İxracın real artımı 17 faiz 
olub, idxal isə 10 faiz azalıb. Qeyri-neft ixracı 
2,7 milyard ABŞ dolları təşkil etməklə real 
ifadədə 38,4 faiz yüksəlib.

Hesabat ilində vergi və gömrük daxilol-
maları üzrə yığımlar proqnozdan 1,7 milyard 
manatdan çox olub ki, bu vəsait də cari ilin 
dövlət büdcəsinin sosialyönümlü xərclərinin 
artımına yönəldilib.

(ardı 4-cü səhifədə)

Milli Məclisdə Nazirlər Kabinetinin 2021-ci ildə fəaliyyətinə dair hesabatında 
əvvəlki illərdə olduğu kimi, ötən ildə də Azərbaycan Prezidenti İlham Əliyevin 
rəhbərliyi ilə həyata keçirilən məqsədyönlü siyasət nəticəsində ölkəmizdə 
sosial-iqtisadi inkişaf dinamikasının davam etdiyi vurğulanıb. Bildirilib ki, bu 
uğuru rəqabətqabiliyyətli milli iqtisadiyyatın formalaşdırılması, dayanıqlı iq­
tisadi artımın sürətləndirilməsi, inkişafdan hər bir vətəndaşın bəhrələnməsi, 
işğaldan azad olunan ərazilərə əhalinin qayıdışının reallaşdırılması məqsədilə 
Prezident İlham Əliyevin “Azərbaycan 2030: sosial-iqtisadi inkişafa dair Milli 
Prioritetlər”in təsdiq edilməsi haqqında 2021-ci il 2 fevral tarixli sərəncamının 
oynadığı önəmli rol şərtləndirib. 

Beynəlxalq Maliyyə Korporasiyası (IFC) ilə əməkdaşlıq çərçivəsində 
Azərbaycanın dənizdə külək enerjisi potensialının tədqiq olunması üçün yol 
xəritəsi hazırlanır.

Energetika Nazirliyi yanında Bərpa 
Olunan Enerji Mənbələri Dövlət Agentliyi-
nin direktoru Təbriz Əmmayev Qaradağda 
media-tur zamanı bildirib ki, bu istiqamətdə 
əməkdaşlıqla bağlı bir sıra özəl şirkətlərlə 
sazişlərin imzalanması istiqamətində işlər 
görülür. Ötən gün Bakıda BƏƏ-nin “Mas-
dar” şirkəti ilə imzalanmış memorandum 
çərçivəsində elektrik enerjisi istehsalı və 
ixracı, eləcə də dənizdə külək enerjisinin 
gələcək inkişafı istiqamətində tədiqat işlərinin 
aparılması planlaşdırılır.

Agentlik direktoru əlavə edib ki, 230 
meqavatt gücündə Qaradağ Günəş Elektrik 

Stansiyası (GES) ildə 500 milyon kilovatt/
saat elektrik enerjisi istehsal edəcək. Bu 
elektrik stansiyasının tikintisi qaz istehla-
kını 110 milyon kubmetr azaltmağa imkan 
verəcək: “Bundan başqa, stansiya ildə tullan-
tıların həcmini 200 min tonadək azaltmağa 
imkan verəcək. İlkin mərhələdə Qaradağ 
Günəş Elektrik Stansiyasının istismara 
verilməsi 700 iş yerinin yaradılmasına imkan 
verəcək. Stansiya yüksək texnologiyalar 
əsasında inşa olunacağı üçün əlavə olaraq 
30-a yaxın iş yeri də açıla bilər”.

“Xalq qəzeti”

Təkcə iqtisadi deyil, həm də mühüm 
geosiyasi əhəmiyyətə malik layihə 

Azərbaycan elektroenergetikası  
sürətli inkişaf dövrünü yaşayır

(əvvəli 1-ci səhifədə)

Qeyd edək ki, bu il iyunun 3-də 
Energetika Nazirliyi və bp şirkəti ara-
sında Zəngilan-Cəbrayıl zonasında 240 
MVt gücündə Günəş elektrik stansiyası-
nın tikintisi layihəsinin qiymətləndirilməsi 
və həyata keçirilməsi fəaliyyəti üzrə 
əməkdaşlığa dair icra müqaviləsi 
imzalanıb. 

Birləşmiş Ərəb Əmirliklərinin 
“Masdar” şirkəti tərəfindən Azərbay
canda inşa ediləcək 230 MVt gücündə 
Qaradağ Günəş Elektrik Stansiyası-
nın martın 15-də Gülüstan sarayında 
təməlqoyma mərasimi keçirilməsi də 
ölkənin enerji sektorunun inkişafında 
tarixi hadisədir. Azərbaycan Prezidenti 
İlham Əliyev mərasimdə çıxış edərkən, 
bu barədə deyib: “Bu gün ölkəmizin 
energetika sahəsində çox əlamətdar 
bir gündür. Bu gün Qaradağ Günəş 
Elektrik Stansiyasının təməli qoyulur… 
230 meqavat gücündə olan bu stansiya 
həm ölkəmizin enerjiyə artan tələbatını 
ödəyəcək, eyni zamanda, ixrac imkanla-
rımızı da genişləndirəcək”.

Dövlətimizin başçısı bu böyük 
layihənin icraçısı barədə də fikirlərini 
diqqətə çatdırıb. Ölkə rəhbəri Qaradağ 
Günəş Elektrik Stansiyasını tikəcək 
müəssisənin dünyada bu sahədəki 
səmərəli fəaliyyəti ilə tanınan və bu 
sahədə zəngin təcrübəsi olan “Mas-
dar” şirkəti olduğunu bildirərək, onun 
Azərbaycana sərmayə qoymasını çox 
təqdiredici bir hal kimi dəyərləndirib. 
Prezident İlham Əliyev bunun səbəbini 
Azərbaycanda xarici sərmayə üçün 
çox cəlbedici bir şərait yaradılması ilə 
əlaqələndirib: “Azərbaycanda çox gözəl 
investisiya iqlimi vardır və eyni zaman-
da, Azərbaycan xarici tərəfdaşlar qarşı-
sında üzərinə düşən bütün öhdəliklərini 
yerinə yetirir. Xarici sərmayənin 
Azərbaycana böyük həcmdə qeyri-
neft sektoruna qoyulması bizim əsas 
prioritetlərimizdən biridir. Çünki uzun illər 
neft-qaz sahəsinə 10 milyardlarla dollar 
sərmayə qoyulubdur…”.

Prezident İlham Əliyevin rəhbərliyi 
ilə Azərbaycanda son illərdə qeyri-neft 
sektorunun inkişafının təmin olunma-
sı, iqtisadiyyatın müxtəlif sahələrinin 
şaxələndirilməsi, ölkəmizin ixrac poten-
sialının artırılması, xarici investisiyanın 
cəlb edilməsi, biznes və investisiya 
mühitinin daha da yaxşılaşdırılması 

istiqamətində bir sıra önəmli layihələr 
icra olunub. Pandemiyanın dünyada 
yaratdığı böyük iqtisadi və maliyyə 
çətinliklərinə baxmayaraq, hazırda 
Azərbaycanda bu proseslər uğurla 
davam edir. Bütün bunlar isə ölkəmizə 
xarici investisiya qoyuluşuna müsbət 
zəmin yaradır. Son illərdə Azərbaycan 
iqtisadiyyatına yatırılan birbaşa xarici in-
vestisiyaların 60 milyard dollara çatması 
da elə bunun nəticəsidir. 

Rəsmi məlumata görə, 2021-ci ilin 
doqquz ayında Azərbaycan iqtisadiyya-
tına birbaşa xarici investisiyalar təqribən 
580 milyon dollar təşkil edib ki, bu da 
ötən ilin eyni dövrü ilə müqayisədə bir 
neçə dəfə çoxdur.

Xatırladaq ki, Azərbaycana xarici 
investisiya qoyuluşunu sürətləndirmək 
üçün bir sıra tədbirlər həyata keçirilib. 
Belə ki, son illərdə investisiya mühitinin 
daha da yaxşılaşdırılması məqsədilə 
vergi və gömrük islahatları davam 
etdirilib, onlayn vahid ixrac ərizəsi, “Yaşıl 
dəhliz”, elektron məhkəmə, elektron 
satınalma, tikintidə “bir pəncərə”, 
biznesə başlama, elektrik enerjisinə 
çıxış, kreditlərə əlçatanlıq, müqavilələrin 
icrası və əmlakın qeydiyyatı sahələrində 
mühüm tədbirlər həyata keçirilib. 

Azərbaycana investisiya qoyuluşu-
na marağın getdikcə artması, həm də 
ölkəmizin siyasi cəhətdən sabit olması, 
milli, dini və irqi tolerantlığı baxımından 
seçilməsi ilə bağlıdır. Bununla bərabər, 
respublika hökuməti tərəfindən həyata 
keçirilən iqtisadi siyasət, aparılan 
islahatlar nəticəsində ölkədə güclü 
iqtisadi potensial mövcuddur. Yaradılan 
əlverişli biznes və investisiya mühiti, 
Azərbaycanın beynəlxalq aləmdə eti-
barlı tərəfdaş kimi tanınması, regionda 

əlverişli mövqeyə malik mühüm tranzit 
mərkəzinin olması, insan kapitalının 
inkişafı da ölkəmizin investisiya qoyu-
luşu baxımından cəlbediciliyini artırır. 
Eyni zamanda, Azərbaycan beynəlxalq 
müqavilələrdən irəli gələn öhdəliklərini 
tam şəkildə və vaxtında yerinə yetirir. 
Ölkəmizin təşəbbüskarı olduğu trans-
milli layihələr bu gün Avropanın enerji 
təhlükəsizliyinin təmin edilməsində 
mühüm rol oynayır. 

Göründüyü kimi, hökumət ölkədə 
investisiya fəaliyyətinin genişlən
dirilməsinə, biznes mühitinin yaxşı-
laşdırılmasına, sənaye istehsalının 
artırılmasına, qeyri-neft sektorunun 
inkişaf etdirilməsinə ciddi önəm verir. 
Bu istiqamətdə qarşıya qoyulan əsas 
hədəflər sərmayə qoyuluşlarının artırıl-
ması, sahibkarların ixrac potensialının 
gücləndirilməsi, investisiya imkanlarının 
genişləndirilməsi, potensial tərəfdaşların 
tapılması və birgə əməkdaşlıq 
layihələrinin həyata keçirilməsidir.

Azərbaycanın dünya miqyasında sa-
bit iqtisadiyyata malik dövlət kimi tanın-
ması, beynəlxalq birliyin etibarlı tərəfdaşı 
olması ölkəmizə investisiya axınını 
şərtləndirib. Bu məsələdə hökumət 
tərəfindən “açıq qapı” siyasətinin 
reallaşdırılması da stimullaşdırıcı rol 
oynayıb. Bu, öz ifadəsini investorların 
hüquq və mənafelərinin qorunmasında, 
mülkiyyətin toxunulmazlığında, yerli və 
xarici sahibkarlara bərabər şəraitin yara-
dılmasında daha qabarıq büruzə verib. 
“İnvestisiya fəaliyyəti haqqında”, “Xarici 
investisiyaların qorunması haqqında”, 
“Sahibkarlıq sahəsində aparılan yoxla-
maların dayandırılması haqqında” qa-
nunların və bir sıra normativ sənədlərin 
qəbulu məhz bu məqsədi daşıyıb. 

Bundan savayı, Azərbaycan hökuməti 
ilə xarici dövlətlər arasında investisiya-
ların təşviqi və qarşılıqlı qorunması ilə 
bağlı çoxsayda saziş imzalanıb. Avropa 
İttifaqının 20-dən çox üzv ölkəsi ilə 
respublikamız arasında ikiqat vergitutma 
aradan qaldırılıb.

Prezident İlham Əliyev Qaradağ 
Günəş Elektrik Stansiyasının təməl
qoyma mərasimindəki çıxışında hazırda 
Azərbaycanın dünyada xam neft, təbii 
qaz, neft məhsulları və elektrik enerjisini 
ixrac edən ölkə kimi tanındığını da xatır-
ladaraq, bu ilin yanvar ayında Səudiyyə 
Ərəbistanını təmsil edən nüfuzlu “ACWA 
Power” şirkəti ilə 240 meqavat gücündə 
Külək Elektrik Stansiyasının təməli qo-
yulduğunu, daha sonra isə “Azərenerji” 
tərəfindən inşa edilən 385 meqavat 
gücündə elektrik stansiyasının istifadəyə 
verildiyini vurğulayıb. Bu, bərpaolunan 
enerji növlərinin inkişafının prioritet 
istiqamət olduğunu göstərir.  

Ölkə rəhbəri aparılan hesablama-
lara əsaslanaraq, Qarabağ və Şərqi 
Zəngəzurda Günəş, külək enerji 
növlərinin istehsalının təxminən 9-10 
min meqavat həddində olduğunu, artıq 
həmin potensialın gerçəkləşdirilməsinə 
başlanıldığını qeyd edib. 

 Onu da qeyd edək ki, stansiyanın 
qısa zaman ərzində işə salınacağı 
qarşıya mühüm vəzifə kimi qoyu-
lub. Prezidenti İlham Əliyev martın 
15-də Birləşmiş Ərəb Əmirliklərinin 
energetika və infrastruktur naziri 
Suhail Al Mazroueinin başçılıq etdiyi 
nümayəndə heyətini qəbul edərkən 
növbəti il artıq bu obyektin istisma 
veriləcəyi ilə bağlı daha bir mərasimin 
keçiriləcəyinə əminliyini ifadə edib. 
Dövlətimizin başçısı daha sonra deyib: 
“Bu, həqiqətən də böyük və mühüm 
əhəmiyyət kəsb edən tədbirdir. Çünki 
bu stansiya Azərbaycanda tikiləcək 
belə miqyasda olan ilk Günəş elektrik 
stansiyasıdır. Bu stansiya bu sahədə ən 
aparıcı şirkətlərdən biri tərəfindən inşa 
ediləcək və çıxışımda qeyd etdiyim kimi, 
dost ölkədən olan şirkət tərəfindən. Bu, 
çox vacibdir. Düşünürəm ki, bu, bizim 
əməkdaşlığımızın yalnız başlanğıcıdır. 
Əminəm ki, başqa sahələrdə olduğu 
kimi, bərpaolunan enerji sahəsində 
də biz bir çox imkanları taparaq kəşf 
edəcəyik”. 

“Xalq qəzeti”

Azərbaycan region ölkələri ilə 
əməkdaşlığı genişləndirir

SSRİ-nin dağılmasından sonra 
müstəqillik əldə edən digər ölkələr 
kimi Azərbaycanın da əsas xarici 
siyasət istiqaməti qonşu dövlətlərlə 
qarşılıqlı iqtisadi və siyasi əlaqələr 
yaratmaq idi. Lakin ilk vaxtlar 
hakimiyətdə olan təsadüfi şəxslər 
bu vəzifəni reallaşdıra bilmir, əksinə, 
müstəqilliyimizi təhlükə altına atırdı-
lar. Yenicə müstəqillik qazanan gənc 
Azərbaycan dövləti nəinki qonşuluq 
əlaqələrini gücləndirir, əksinə siyasi 
və iqtisadi blokadaya düşürdü. Bu 
prosesin davam etdiyi bir vaxtda 
xalqımız çıxış yolunu ulu öndərin 
hakimiyyətə qayıtmasında görürdü. 

Belə də oldu. Heydər Əliyevin 
hakimiyyətə gəlməsi ilə ölkəmizdə 
müstəqilliyin yeni mərhələsinə – 
iqtisadi və siyasi tərəqqi dövrünə 
qədəm qoyuldu. Təkcə qonşu yox, 
eləcə də dünya dövlətləri ilə iqti-
sadi əlaqələr yaranmağa, mövcud 
əlaqələr gücləndirilməyə başlandı. 

Respublikamızda bütün sahələr 
üzrə genişmiqyaslı islahatlar 
həyata keçirildi. Ümummilli lider 
əvvəlcə keçmiş iqtidarın xarici 
siyasət sahəsində etdiyi kobud 
xətaları və bu xətaların nəticələrini 
aradan qaldırmaq məqsədilə 
işə başladı. Azərbaycanda 

dövlətin strateji maraqlarını və 
bölgə dövlətlərinin, eləcə də 
Cənubi Qafqazda xüsusi təsir 
qüvvəsinə sahib olan dövlətlərin 
maraqları ilə uzlaşdırılan siyasət 
yürüdülməyə başlanıldı. Bu siyasi 
xətt ulu öndər hələ Milli Məclisin 
Sədri olarkən müəyyən edilmişdi. 
Uzaqgörən siyasətçi parlament 
sədri seçildiyi vaxt Azərbaycanın 
xarici siyasət meydanında baş-
lıca vəzifələrindən bəhs etmiş, 
istiqamət müəyyənləşdirmişdi: 
“Azərbaycanın müstəqilliyini 
təmin edən atributlardan biri xarici 
siyasətdir. Azərbaycanın sağlam 
xarici siyasəti olmalıdır. Düşünülmüş 
xarici siyasəti olmalıdır, uzaqgörən 
xarici siyasəti olmalıdır. Elə xarici 
siyasəti olmalıdır ki, Azərbaycanı 
dünya dövlətləri birliyinə bağlasın, 
Azərbaycanın bütün dövlətlərlə 
əlaqəsini, Azərbaycanın mənafeyini 
təmin etsin və Azərbaycanı de-
fakto dünya miqyasında müstəqil 
bir dövlət kimi tanıtmağı təmin edə 
bilsin. Azərbaycanın indiyə qədər 
belə sağlam düşüncəli xarici siyasəti 
olmayıbdır”.

Ulu öndər qeyd edirdi ki, respub-
likamızda xarici siyasət sahəsində 
son illər ərzində həyata keçirilən 
özünütəcrid “kampaniyası” tamamilə 
yolverilməzdir. Bu, Azərbaycanın 
maraqlarına ziddir. 

Özünütəcrid siyasətinin 
nəticələrindən biri də dünya 
dövlətlərinin Azərbaycanı tanıma-
ması idi. Bizi tanımayan dövlətlər 
isə problemlərimizi duya bilməzdi. 
Bu isə o deməkdir ki, Ermənistanın 
Azərbaycan torpaqlarında törətdiyi 
vəhşilikləri, soyqırımlarını və 
ən əsası işğalı dünyaya çatdır-
maq üçün əvəvlcə özümüzü, 
mədəniyyətimizi tanıtmalıyıq. Bu 
mənada xarici siyasət istiqamətində 
həyata keçirilən islahatlar mü-
hüm əhəmiyyət kəsb edirdi. Ulu 
öndər təcrid siyasətini “özümüzün 
özümüzə vurduğumuz zərbə” adlan-
dırırdı.

Tezliklə Avropa ölkələri ilə, 
ABŞ-la, Rusiya və qardaş Türkiyə 
ilə qarşılıqlı iqtisadi və siyasi 
əlaqələrin yaradılması istiqamətində 
addımlar atıldı, nüfuzlu beynəlxalq 
təşkilatlarla əlaqələrin qurulması 
üçün siyasi kurs müəyyən edildi. 
Təbii ki, əvvəlcə yaxın ölkələrlə 
münasibətləri sahmana salmaq və 
bərpa etmək lazım idi. Respublika-
mızın Müstəqil Dövlətlər Birliyinə 
daxil olması bu istiqamətdə atılan 
ilk addımlardan biri idi. Beləliklə, 
bir əsrə yaxın vahid bir imperiyanın 
daxilində sıx qarşılıqlı əlaqələrimiz 
olan respublikalarla müstəqillik 
dövründə də ikitərəfli münasibətlərin 
bərpa edilməsi iqtisadi inkişaf 
sahəsində mühüm əhəmiyyət 
kəsb edirdi. Bu, həm də blokada 
mühitindən çıxmaq demək idi. 

XXI əsr Azərbaycanı isə artıq 
Cənubi Qafqaz regionunun lider 
dövlətidir. Bölgənin əsas söz sahibi 
kimi, Azərbaycan çətin və mürəkkəb 
geosyasi şəraitdə müstəqil və heç 
bir kənar qüvvədən asılılığı olmayan 
xarici siyasət həyata keçirir. Res-
publikamız regionda yeganə ölkədir 
ki, daxili və xarici siyasət kursu 
düşünülmüş şəkildə inkişaf edir, iqti-
sadi sistemi gücləndirilir, bunula ya-
naşı, regional təhlükəsizliyin təmin 
olunmasına da böyük töhfələr verir. 

Qeyd edək ki, hazırda ölkəmizin 
təşəbbüsü ilə həyata keçirilən 
enerji və kommunikasiya layihələri 
Cənubi Qafqazda siyasi sabitliyin 
təmin edilməsində əhəmiyyətli rol 
oynayır. Ölkəmiz təkcə regionda 
deyil, həm də dünya üzrə sülhya-
ratma prosesində yaxından iştirak 
edir, öz əhəmiyyətli və praktik 
fəaliyyəti ilə təhlükəsizliyin və sülhün 
möhkəmləndirlməsində, eləcə də 
bərpasında iştirak edir. 

Prezident İlham Əliyevin 
məqsədyönlü xarici siyasət kursu 
nəticəsində Azərbaycan regio-
nal və qlobal əhəmiyyətli iqtisadi, 
siyasi və humanitar layihələrin 
mərkəzinə çevrilib. Ölkəmiz bir sıra 
önəmli əməkdaşlıq formatlarının 
təşəbbüskarı olub. Azərbaycanın 
beynəlxalq səviyyədə reallaş-
dırdığı xarici siyasət strategiyası 
xarici ekspertlər tərəfindən daim 
təqdir olunan siyasi model kimi 
qiymətləndirilir. Dövlət başçısının 
təşəbbüsü ilə formalaşan bu sistem 
ilk növbədə xalqın maraqlarına 
əsaslanır. 

Bu siyasi xətt Vətən 
müharibəsində qazanılan zəfərin, 
torpaqlarımızın işğaldan azad 
edilməsini təmin edən ümumi 
hazırlıq mərhələsinin təməl sü-
tunlarından biri idi. Belə ki, xarici 
siyasətdə əldə olunan uğurlar 
iqtisadiyyatımızın güclənməsinə 
gətirib çıxardı. Prezidentimiz zəfərlə 
bağlı danışarkən bir məqamı hər 
zaman xüsusi qeyd edir. Bildirir ki, 
biz öz əzmimizlə müstəqil, xarici 
qüvvələrdən asılı olmayan iqtisadiy-
yat yaratmışıq. Əgər belə olmasay-
dı, biz nəinki qələbə qazana, hətta 
müharibəyə başlaya da bilməzdik. 

II Qarabağ savaşından sonra 
bölgədə yaranan yeni reallıqlar 
onu deməyə əsas verir ki, yaxın 
gələcəkdə Cənubi Qafqazda iqtisadi 
inkişaf dövrü başlayacaq. Kommu-
nikasiyalar açılacaq və bu sayədə 
ikitərəfli əlaqələr güclənəcək. Bu 
istiqamətdə “3+3” təşəbbüsü var. 
İlham Əliyev “3+3” təşəbbüsünün re-
gion ölkələri arasında əməkdaşlığın 
gücləndirilməsinə yönəldiyini bildir-
mişdir. Bu təşəbbüs Rusiya, Türkiyə, 
İran və Azərbaycan tərəfindən 

dəstəklənib. Gürcüstan bu məsələyə 
etiraz edib. Ermənistanın isə möv-
qeyi bəlli deyil. Onlar bu məsələyə 
nə “hə” deyib, nə “yox”. Dövlət baş-
çısı bildirib ki, əgər bütün mövqelər 
müsbət olarsa, sürətlə işə başlamaq 
olar: “Bu isə öz növbəsində həm re-
gionda sabitləşməyə və təhlükəsizlik 
risklərini minimallaşdırmağa kömək 
edəcək, həm də şərait yarada-
caq ki, region ölkələrinin qarşılıqlı 
fəaliyyətini onlar özləri müəyyən 
etsinlər, necə yaşayacaqlarını özləri 
həll etsinlər. Region hansısa kənar 
təsirdən xilas olacaq. Bizim möv-
qeyimiz belədir. Biz onu nümayiş 
etdiririk və təkcə nümayiş etdirmi-
rik, biz bu istiqamətdə iş aparırıq. 
Ermənistan istisna olmaqla bütün 
qonşularımızla yaxşı, demək olar ki, 
yaxın dostluq münasibətlərimiz var. 
Biz bu münasibətləri qiymətləndiririk. 
Buna görə, əgər Ermənistan bu 
formata qoşulsa, hamının xeyrinə 
olacaq. Biz bu əzmdəyik. Lakin 
ola bilsin, onlara vaxt lazımdır. Ola 
bilsin, onların keçirdiyi psixoloji şok 
hələlik onların mühüm addımlar 
atmasına imkan vermir”. 

Dövlət başçımızın bu qənaəti 
ermənilərin bütün ideologiyasının 
ekspansionizm, işğalçılıq, saxta tarix 
əsasında qurulmasından qaynaq-
lanır. Onlar özlərini inandırıblar ki, 
haqlıdırlar. Onların faciəsi budur. 
İndi onlar yeni tərzdə yaşamalıdır-
lar. Tamamilə başqa reallıqlarda 
yaşamalı və başa düşməlidirlər 
ki, Azərbaycan bir də heç vaxt 
ötən əsrin 90-cı illərindəki, gənc, 
təcrübəsiz dövlət olmayacaq. Onlar 
yeni qüvvələr nisbətini, geosiyasi 
şəraiti düzgün qiymətləndirməlidirlər. 
Yenə illüziyalara, hansısa mifoloji 
röyalara qapılmamalı, vəziyyəti 
düzgün qiymətləndirməlidirlər. 

Prezident İlham Əliyev hər 
zaman nüfuzlu xarici platformalar-
da Azərbaycanın haqq işini dünya 
ictimaiyyətinə çatdırır. Biz həm 
müharibə dövründə, həm də sonrakı 
mərhələdə dəfələrlə bunun şahidi 
olmuşuq. Yeri gəlmişkən qeyd edək 
ki, dövlətimizin başçısı ötən ilin 
sonlarında “Şərq Tərəfdaşlığı” Zirvə 
toplantısında iştirak etmək üçün 
Belçikanın paytaxtı Brüsselə səfər 

edib. Prezident İlham Əliyev səfər 
çərçivəsində NATO-nun baş katibi 
Yens Stoltenberqlə görüşüb, Avropa 
İttifaqı Şurasının prezidenti Şarl 
Mişel və Ermənistanın baş naziri 
ilə üçtərəfli görüşlərdə iştirak edib. 
Səfərin son günü dövlətimizin başçı-
sı Moldova Prezidenti Maya Sandu, 
Ukrayna Prezidenti Volodimir Zelins-
ki ilə görüşüb, eləcə də sammitdə 
iştirak edib. Prezident İlham Əliyev 
Brüsseldə İspaniyanın məşhur “El 
Pais” qəzetinə müsahibə verib. 
Qeyd edək ki, müsahibə zamanı, 
keçirilən görüşlərin gündəliyindən, 
Azərbaycanın Vətən müharibəsində 
qazandığı zəfərdən sonra Cənubi 
Qafqazda yaranan yeni reallıq-
lardan bəhs edən dövlət başçısı, 
həm də Zəngəzur dəhlizinin, 
ümumilikdə regionun kommunika-
siya məsələlərinin gələcəyi ilə bağlı 
sualları cavablandırıb. 

Martın 15-də Prezident İlham 
Əliyevlə ABŞ Dövlət katibi Antoni 
Blinken arasında telefon söhbəti 
olub. ABŞ Dövlət Departamenti-
nin sözçüsü Ned Prays bu barədə 
bəyanat verib. Bəyanatda qeyd 
edilib ki, telefon danışığı zama-
nı ABŞ-ın dövlət səviyyəsində 
Azərbaycanla ikitrəfli münasibətlərə 
verdiyi önəmdən, bu münasibətlərin 
davamlı inkişafının iki tərəf üçün də 
mühüm əhəmiyyətindən bəhs edilib. 
ABŞ Dövlət katibi bildirib ki, ölkəsi 
Cənubi Qafqazda dinc, demokratik 
və firəvan gələcəyə sadiqdir və bu 
məsələlərə öz töhfəsini verməyə 
hazırdır. Bəyanatda, həmçinin 
ölkəmizdə insan hüquqları və funda-
mental azadlıqlara hörmətin vacibliyi 
vurğulanıb. 

Ümumiyyətlə, Cənubi Qaf-
qazın lideri olaraq Azərbaycanla 
münasibətlərin inkişafı, çoxşaxəli 
əlaqələrin möhkəmləndirilməsi təkcə 
bu regiona investisiya yatırmaq 
istəyən ölkələrin deyil, həm də 
dünyada söz sahibi olan nəhəng 
dövlətlərin maraq dairəsindədir. Bu 
baxımdan Prezidentimizin yüksək 
peşəkarlıqla yürütdüyü balanslı xari-
ci siyasətin çox böyük rolu var. 

İmran ƏLİYEV, “Xalq qəzeti”

Bir regionda xaos varsa, orada inkişafdan danışmaq 
mümkün deyil. Çünki qonşu dövlətlər arasında baş verən 
qarşıdurmalar ikitərəfli regional əlaqələrin kəsilməsinə 
səbəb olur, dolayı yolla iqtisadiyyatın inkişafına əngəl 
törədir. Cənubi Qafqaz 30 ildir belə bölgələrdən biri idi. 
Ötən əsrin 80-ci illərinin sonundan başlanan Ermənistan–
Azərbaycan, Dağlıq Qarabağ münaqişəsi bu gün tarixə 
qovuşsa da, bir qərinəyə yaxın müddət ərzində bölgəyə 
böyük ziyan vurmuşdur. 

Onun sözlərinə görə, Azərbaycan təkcə 
neft-qaz istehsalı və ixracı ilə kifayətlənmir, 
həm də  elektrik enerjisinin böyük ixracatçısına 
çevrilməkdədir: “Artıq dörd qonşu  ölkəyə elekt-
rik enerjisi ixrac edirik. Buna bizim bu ölkələrlə 
olan infrastrukturumuz və son illər yaratdığımız 
yeni güclər imkan verir. 20-25 il əvvələ qayıt-
saq, görərik ki, Azərbaycan özünün elektrik 
enerjisinə ehtiyacı olduğundan idxal edirdi və 
ölkə daxilində enerji fasilələrlə verilirdi. Amma 

cənab Prezidentin qeyri-neft iqtisadiyyatının 
şaxələndirilməsi siyasəti ölkəmizi qısa zamanda 
elektrik enerjisi idxalından azad etdi və ixracatçı 
ölkəyə çevirdi”.

Azər Badamov, həmçinin bildirdi ki, son illər 
Azərbaycanda 35-dən çox elektrik stansiyası 
yenidən qurularaq istismara verilib və bu da 
ölkənin enerji istehsalı gücünü kifayət qədər ar-
tırıb: “İndi  qarşımızda yeni hədəflər dayanır. Bu 
hədəflər,  2030-cu ilə qədər elektrik enerjisi isteh-
salının 30 faizini bərpa olunan enerjiyə çevirmək 
və Avropaya ixrac etməkdir. Bərpaolunan enerji 
mənbələrinin genişləndirilməsində Azərbaycanın 
imkanları kifayət qədərdir. Təbii ki, ölkəmizin 
iqlimi, dənizə malik olmağımız və işğaldan azad 
edilmiş ərazilərin bərpaolunan enerji resurs 
gücünün 10 min meqavata yaxın olması, bu 
sahədə müvafiq işləri həyata  keçirməyə imkan 
yaradır.  Həm də Azərbaycanın dayanıqlı iqti-
sadiyyatı, optimal  investisya mühitinin forma-
laşması, xarici investisiyalar, dövlət zəmanəti, 
ölkənin xarici dövlət borcunun aşağı həddə 
olması, yəni 7,4 milyard dollar təşkil etməsi və 
valyuta ehtiyatlarımızın xarici dövlət borcumu-
zu 8 dəfə üstələməsi bu sahədə mühüm işlər 
gerçəkləşdirməyə  zəmin yaradır”.

Azərbaycan bu gün xarici sərmayədarlar 
üçün cəlbedici məkana çevrilib: “Bərpaolunan 
enerji barədə danışarkən vurğulaya bilərik ki, 
işğaldan azad olunmuş ərazilərimizdə 30 su 
elektrik stansiyası fəaliyyət göstərirdi, lakin  
ermənilər torpqalarımızı tərk edəndə bu stan-
siyaları vəhşicəsinə məhv ediblər. Azərbaycan 
həmin stansiyaları sürətlə  bərpa edir.  2021-ci 
ildə işğaldan azad edilmiş torpaqlarda ge-
nerasiya gücü 20 meqavat olan 4 su elektrik 
stansiyasının fəaliyyəti bərpa olunub. Cari ildə 
də  generasiya gücü 27  meqavat olan 5 su 
elektrik stansiyasının yenidən qurularaq istisma-
ra verilməsi nəzərdə tutulur. Təkcə Kəlbəcər və 
Laçında belə stansiyaların sayca 30-dan çox  
olacağı planlaşdırılıb”.

Deputat əlavə etdi ki, artıq bərpaolunan 
enerji sahələrinin yaradılması istiqamətində 
işlərə başlanılıb: “Cari ilin  ilk ayında Səudiyyə 
Ərəbistanını təmsil edən “ACWA Power” şirkəti 
ilə 240 meqavat gücündə Külək Elektrik Stan-
siyasının təməli qoyuldu. Həm də fevral ayında 
“Azərenerji” tərəfindən inşa edilmiş 385 meqa-
vat gücündə elektrik stansiyasının açılışı oldu.  
Martın 15-də isə Birləşmiş Ərəb Əmirliklərinin 
“Masdar” şirkəti tərəfindən Azərbaycanda inşa 
ediləcək 230 MVt gücündə Qaradağ Günəş 
Elektrik Stansiyasının  təməli qoyuldu. Təkcə 
cari ilin 3 ayında 850 meqavat  yeni generasiya 
gücü istehsalı sahələrinin təməlinin qoyulması 
və ya istismara verilməsi böyük tarixi hadisədir. 

Heç də sirr deyil ki, hazırda dünya-
da vəziyyət o qədər də ürəkaçan deyil. 
Müharibələr, tətbiq olunmuş sanksiyalar 
ölkələrin iqtisadiyyatlarını məhvə doğru aparır. 
Bu gün yeni investisiyalar yatıran və qeyri-
neft sektorunda yeni istehsal sahələrinin 
açılışını edən ölkələr çox azdır. Belə qarışıq 
bir dövrdə Azərbaycanın öz yoluna inamla,  
müstəqil şəkildə davam etməsinə ölkə baş-
çısının siyasətinin yaratdığı siyasi və iqtisadi 
sabitlik, dünya ilə qurduğumuz möhkəm, 
etibarlı münasibətlər sayəsində nail oluruq. 
Cari ilin iki  ayında Azərbaycanın makroiqti-
sadi göstəricilərinə nəzər saldıqda  görürük 
ki, ÜDM 6,1 faiz, qeyri-neft sektorunda 10,1 
faiz, qeyri-neft sənayesi 21 faiz artıb. Bu 
göstəricilər pandemiya dövründə və qarışıq 
dünya fonunda əldə edilib. Əlbəttə ki, cənab 
Prezidentin rəhbərliyi altında ölkəmizdə dərin 
islahatlar, sənayeləşmə siyasəti, biznes mü-
hitinin yaxşılaşdırılması və xarici sərmayənin 
cəlb edilməsi istiqamətində zamanında atılan 
addımlar bu gün özünün müsbət nəticələrini 
göstərməkdədir”.

Şahxanım ƏLİZADƏ,  
“Xalq qəzeti”

Azərbaycan nadir ölkələrdəndir ki, təbiətin verdiyi bütün imkanlardan səmərəli 
istifadə edir. Dövlət başçısının uzaqgörən siyasəti ölkəmizin iqtisadi gücünü artıraraq 
tam müstəqilliyə nail olunmasına yol açıb. Bu gün ölkəmiz neft və qaz istehsal etməklə 
Avropanın, o cümlədən dünyanın enerji təhlükəsizliyinə töhfə verir...  Bu fikirləri “Xalq 
qəzeti”nə açıqlamasında Milli Məclisin deputatı Azər Badamov dedi.

İdxalçı ölkədən –  
ixracatçı ölkəyə...

